
Khul Gaya Khul Gaya Khul Gaya Mandir Khatu Dham Ka
Baba Ke Dar Jayenge, Kuch Dil Ki Batlayenge
Ye Soch Ke Jhoome Naache Har Deewana Shyam Ka
Khul Gaya Mandir…………..

Jabse Rootha Hai Shyam Mera
Banta Hi Nahi Koi Kaam Mera
Mandir Ke Pat Band Kar Daale
Kaise Pahunche Paigaam Mera
Kya Kya Dil Mein Nahi Aaya Kaise Ye Waqt Bitaya
Shyam Ke Darshan Bin Ye Jeevan Hai Kis Kaam Ka
Khul Gaya Mandir…………..

Jeev Bharam Mein Dol Raha
Khud Ko KHud Se Tha Tol Raha
Rachi Prabhu Ne Leela
Ab Haath Jod Kar Bol Raha
Na Aur Prabhu Tarsao, Premi Ko Gale Lagao
Darshan Ka Haq Dedo Mujhko Mere Naam Ka
Khul Gaya Mandir…………..

Maine To Soch Liya Hai
Ab Na Chhodunga Ye Dwar Kabhi
Aisi Na Koi Galti Ho
Jisse Roothe Sarkar Kabhi
Ab Aur Kahin Na Jana Charno Mein Mile Thikana
Meetu Hai Deewana Khatu Wale Shyam Ka
Khul Gaya Mandir…………..

